
Tutmonda Esperantista Ĵurnalista Asocio (TEJA)

ENHAVO

TEĴA sur nova 
solida fundamento
Refondo de I’ asocio

. Agadraporto 91/92

Levu la manojn ...
Vieno, mardo 28a de julio 1992, 17.30 h en salono Grabowski, 
dum la 77a Universala Kongreso de Esperanto, membrokunveno 
de Tutmonda Esperantista Ĵurnalista Asocio. Ĉeestas pli ol 50 
personoj, TEJA-anoj kaj nemembroj. Necesas serioze labori kaj 
tre ofte levi la manojn, por voĉdoni pri nova fundamento de 
TEJA: statuto, reglamento, estrar-elektoj, aprobo de landaj 
sekcioj ... (Legu la raporton sur la paĝoj 3 - 6.)

OFICIALAJ INFORMOJ de la TEĴA-estraro
Nova membrokotizo - bonvolu nun nepre pagi

La membrokunveno de TEĴA en Vieno (vidu raporton sur la sek- 
vaj paĝoj) fikis la kotizon de la asocio; por 1992 kaj postaj jaroj ĝi 
estas

20,00 germanaj markoj (DEM) aŭ egalvaloro (14 usonaj dolaroj).

Tiu ĉi kotizo validas por ĉiuj, kiuj povas senprobleme pagi, do 
precipe membroj en okcidentaj landoj, sed ankaŭ tiuj, kiuj ia- 
maniere - ekz. helpe de konto ĉe UEA, helpe de konto ĉe FEL 
(kiun havas ekz. ĉiu kunlaboranto de Monato) - povas ĝiri mo- 
non. La estraro petas, ke vi pagu ne nur por ĉi tiu jaro, sed laŭe- 
ble tuj ankaŭ por la du sekvaj jaroj 1993 kaj 1994. Kiu jam pagis 
provizoran kotizon, kompreneble subtrahu tiun sumon.

• La estraro krome petas, ke ĉiu, kiu ekonomie kapablas, pagu 
kotizon kvazaŭ ĝemele (kiel oni proponis en la membrokunveno) 
por kolego en nepagipova lando aŭ donacu sumon al TEĴA por 
kovri la deficiton.

• Membroj en Pollando kaj Ruslando pagu siajn kotizojn al la 
kasistoj de ties landaj TEĴA-sekcioj.

• Plu validas la ebleco de senpaga membreco por liuj, kiuj tute 
ne povas pagi pro ekonomiaj kaj similaj kialoj, precipe do en 
evolulandoj.
Landaj sekcioj de TEĴA

Pola TEJA-sekcio. Provizora adreso estas liu de estrarano Rosie- 
niak (vidu en apuda kolofono).

Rusa TEĴA-sekcio. Provizora adreso: Ljvovna Kirina Irina, pk. 
1833, RUS-625048 Tjumenj-48, Ruslando

Propono por nova punkto 9 de T Etika Kodo:
9. Artikoloj, kiuj laŭ formo aŭ enhavo povas humiligi aŭ kalum- 
nii homojn kaj grupojn pro ties morala aŭ religia konvinko, ne 
konformas al ĵurnalisma etiko; tio validas ankaŭ por ilustraĵoj, 
karikaturoj, fotoj kaj filmoj.

MEMBROKOTIZO 
de TEĴA por 1 jaro:

Okcidentaj landoj: 
20 germanaj markoj 
aŭ egalvaloro (ekz. 14 
usonaj dolaroj)
Orienteŭropaj landoj: 
5 germanaj markoj aŭ 
egalvaloro
Se ekzistas landa sek- 
cio de TEĴA, la sekcio 
mem fiksas la kotizon.
Evolulandoj kaj indi- 
viduaj membroj en 
landoj kun similaj 
ekonomiaj problemoj: 
neniu pago
Por ĝiri membrokoti- 
zojn aŭ donacojn al 
TEĴA bonvolu atenti la 
apudajn indikojn pri 
pagmanieroj al FEL.

KIEL PAGI AL FLANDRA ESPERANTO-LIGO?

- Se en via lando ekzistas poŝtĉekkonta sistemo, vi povas pagi ai poŝtĉekkonto n-ro 
000-0265338-43 (poŝtĉekoficejo Bruselo. Belgio), de Flandra Esperanto-Ligo;

- Petu al via postoficejo fari internacian poŝtmandaton je nomo de Flandra Esperanto-Ligo. 
Frankrijklei 140. B-20O0 Antvverpen. Belgio.

- Se en via lando ekzistas Eŭroĉekoj. vi povas sendi al ni tian ĉekon. La valuto devas esti la belga 
franko (BEF) kaj dorse de la ĉeko devas troviĝi via bankkartnumero. Se unu el la du lastaj postuloj 
ne estas plenumita, la banko subtrahos 225 BEF pro la bankkostoj;

- Se vi havas konton ĉe UEA, sendu ĝirilon kaj menciu la sumon en belgaj frankoj. La fontkodo de 
Flandra Esperanto-Ligo ĉe UEA estas fela-x;

- Se vi havas kurantan konton ĉe FEL en kiu estas bonhavo, faru nenion. Ni simple subtrahos la 
necesan sumon de via bonhavo;

- Se vi havas konton en usona banko, sendu ai ni ordinaran usonan bankĉekon. En tiu kazo la valuto 
devas esti la usona dolaro (USO). Pri la kurzo de la dolaro unue informiĝu ĉe via banko;

- Se vi posedas kreditkarton Eurocard, Access, Visa, Fujicard aŭ Mastercard, eblas pagi citante la 
numeron kaj la validodaton de la karto. Se vi mencias tiujn okaze de la mendo, ne aldoniĝos kostoj. 
Se vi sciigas ilin nur post ricevo de la fakturo, aldoniĝos 5% pro administraj kostoj;

- Se vi ne povas pagi laŭ unu el ia sep supraj vojoj, uzu la jenajn, kiuj tamen kostos al vi pli;
• Sendu al ni ordinaran bankĉekon el via lando, prefere en belga valuto. Aldonu al la sumo 225 

BEF aŭ ties egalvaloron por la bankkostoj;
• Sendu al ni internaciajn respondkupojn maldekstre stampitajn. Unu respondkupono egalas al 25 

BEF
Por limigi la bankkostojn. vi povas pagi pli altan sumon. La tro pagita mono eniros konton vian. pri kiu 
vi povas disponi por estontaj mendoj.
Pagante bv. nur mencii vian FEL-fodon kai la faksnumeron (troveblan sur la fakturoj). Bv. ne ripeti la 
mendon.

I

TEJA sur n iva solida fundamento
En Vieno ni refondis nian asocion - statuto akceptita

Vieno - Per akcepto de novaj 
statuto, reglamento kaj labor- 
plano kaj elekto de nova estra- 
ro, la membrokunveno de TEJA 
la 28an de julio 1992 en Vieno 
donis al la fakasocio ^solidan 
fundamenton por la estonta 
prospero”, kiel diris prezidanto 
Stefan Maul en sia ferma 
paroladeto. La membrokunveno 
(kun preskaŭ 60 partoprenan- 
toj) definitive fiksis membro- 
kotizon. La estraro jam entre- 
prenis unuajn padojn por ple- 
numi la plej urgajn taskojn: 
aperos inform-kajereto TEJA 
prezentas sin, kiu servos ankaŭ 
kiel varbilo; laborkomisiono 
preparas seminariojn por trejni 
ĵurnalistojn; TEJA estonte 
zorgos pri bona funkciado de 
gazetara servo kaj kongresa 
kuriero dum Universalaj Kon- 
gresoj.

La membrokunveno suferis pro 
tempopremo, ĉar anstataŭ la 
menditaj du horoj nur unu kaj 
duona horoj estis je dispono; ti- 
al bedaŭrinde ne restis sufice 
da tempo por detale diskuti la 
laborplanon, kiun la kunveno 
povis akcepti nur „principe".

Enkonduke Stefan Maul diris 
en sia malferma parolado:

„Estimataj gekolegoj, karaj ge- 
amikoj,
mi tre gojas ke vi ne maltrafis 
nian membrokunvenon, kaj ke 
mi povas bonvenigi surprize 
grandan nombron de TEĴA-anoj 
el tiom da landoj; precipe kaj 
aparte kore mi bonvenigas tiujn 
inter vi, kiuj alvojaĝis el foraj 
landoj. Inter tiuj foraj landoj 
estas kelkaj, kiuj antaŭe vivis 
sub la jugo de komunismo - kaj 
pro tio dum terure multaj jar- 
dekoj estis foraj por la okci- 
dentaj esperantistoj. Nun, 
feliĉe, tiuj landoj grandparte 
fariĝis proksimaj, almenaŭ pli 
proksimaj. Ties civitanoj tamen 
- kiel ni ĉiuj scias - daŭre ha- 
vas problemojn, precipe eko- 
nomiajn, ekspluati la nove aki- 
ritajn liberecojn. Ke spite al tio 
ili venis tiom multnombraj, 
meritas apartan aplaŭdon de ni 
ciuj!

Gravaj taskoj

Karaj gekolegoj, antaŭ ni staras 
gravaj taskoj, kiujn ni devas 
plenumi dum ĉi tiu membro- 
kunveno en la intereso de nia 
fakasocio.Tiuj el vi, kiuj ĉee- 
stis la TEĴA-kunvenon dum la 
UK en 1991 en Bergeno, eble 
havis la impreson, ke okazis 
puĉo, kiun iniciatis mi. Se estis 
puĉo, ĝi estis paca puĉo, ĉar 
neniu el la nunaj estraranoj in- 
tencis detronigi iujn aktivulojn 
- ja ni eĉ ne povis fari tion, ĉar 
kun treege malmultaj esceptoj 
jen ne plu estis aktivuloj en 
TEJA. La asocio agoniis dum 
pluraj jaroj, probable do ni 
lastmomente savis ĝin el morto.

La kompletan dimension de la 
katastrofa situacio de TEJA mi 
ekkonis nur post la kunveno en 
Bergeno: Mankis fidindaj
membrolistoj, en la kaso estis 
praktike eĉ ne unu monero, de 
jaroj ne plu aperis la asocia or- 
gano Internacia Ĵurnalisto, la 
tuta asocia vivo estis nur tiu sur 
la paĝoj de la jarlibro de UEA, 
kie oni fanfaronis pri 350 
membroj. TEĴA estis surpapera 
fantomo, nenio alia.

La nova, en Bergeno elektita 
estraro do devis komenci efek- 
tive ĉe nulo, ja minuso. Inter la 
plej negativaj fenomenoj, laŭ 
mia sperto, estis tiu, ke eĉ 
kelkaj estraranoj tiom malakti- 
vis, ke ili tute ne respondis al 
leteroj miaj. Konsekvence ni 
devis trakti ilin kiel fantomojn 
kaj nuligi ties estraranecon.

Dankoj

Ĉi-loke mi volas aparte danki 
al kolego Dino Fabris, kiu kiel 
antaŭa estrarano povas kontri- 
bui al kontinueco de TEĴA. Li 
multe klarigis al mi kaj ebligis 
eviti erarojn. Dankon mi devas 
diri ankaŭ al honora membro 
de TEĴA, Olav Thormodsen, 
kiu hodiaŭ estas inter ni kaj kiu 
kun Fabris organizis la kunve- 
non en Bergeno kaj tiel ebligis 
la pluan vivon de 1’ asocio. 
Krome mi volas danki speciale 
ankaŭ al Evgeni Georgiev, kiu 
spite al sia persona malfacila 

situacio multe helpis en reor- 
ganizado de TEĴA. Kaj kom- 
preneble mi dankas al la akti- 
vaj estraranoj Paŭlo Gubbins, 
Davor Grgat kaj Lech Ko- 
sieniak.

Fundamentaj laboroj

Kiel vi poste ekscios el la jar- 
raporto de nia ĝenerala sekre- 
tario, dum ĉi tiu pasinta jaro ni 
devis koncentrigi je fundamen- 
taj laboroj. Post la epoko, kiam 
la asocion dominis komunisma 
Bulgario, ni devis rekonduki la 
asocion al demokrata vojo - eĉ 
la elektoj en Bergeno, laŭ mia 
kompreno, ne estis demokrataj
- komence mi ja ne sen intenco 
parolis pri puĉo. Do necesis 
ellabori komplete novajn 
statuton kaj reglamenton - 
temporaba tasko, kiel ĉiu scias, 
kiu iam partoprenis tian labo- 
ron. Krome necesis reaperigi la 
asocian organon, kiun taskon - 
pro manko de alia redaktoro - 
mi transprenis mem. Kaj kio pri 
la financo, kiam la kaso estas 
oscede malplena? Por certigi la 
starton de nova TEĴA, mi 
donacis al ĝi modestan sumon
- sed kiel ni povos daŭrigi, se 
ekzemple en multaj orient-eŭ- 
ropaj landoj niaj membroj tute 
ne kapablas pagi kotizojn?

Jen do gravaj problemoj, kiujn 
hodiaŭ - dum malpli ol du ho- 
roj - ni devos solvi. Mi kore pe- 
tas vin, ke poste ni ne perdu 
multan tempon per diskutado 
pri statuto kaj reglamento, sed 
ke ni uzu la okazon, por diskuti 
kaj decidi precipe pri la aktua- 
le urĝaj problemoj kaj nia la- 
borplano.

Nu, per tiu ĉi paroladeto - por 
kontentigi la formalaĵojn de 1’ 
protokolo - mi oficiale malfer- 
mas la membrokunvenon de 
TEĴA”

Problemo de voĉdono

Antaŭ ol transiri al la tagordo, 
la prezidanto levis la deman- 
don, kiu dum la kunveno rajtu 
voĉdoni. Li diris pri tio i. a.: 
„Povas esti, ke ne ĉiuj ĉeestan- 
toj (jam) estas membroj de

INTERNACIA ĴURNALISTO 4/92 - 3



TEĴA. Tamen per sia ĉeesto ili 
ja montras intereson pri la 
asocio. La demando do estas, 
ĉu ni rajtigu Ĉiujn ĉeestantojn 
voĉdoni, indiferente ĉu ili jam 
estas membroj aŭ ne, aŭ ĉu ni 
donu tiun ĉi voĉdonrajton nur 
al gekolegoj, kiuj jam aligis al 
TEJA? Mia persona opinio 
estas, ke fakte ni partoprenas 
ĉi tie kvazaŭ fondkunvenon, 
ĉar iusence ni ja re-fondas la 
fakasocion kun tute aliaj 
premisoj, kriterioj kaj kondiĉoj. 
Tial ŝajnas al mi esti pli demo- 
krate, ke ni ne rifuzu al iu ĉee- 
stanto voĉdonrajton.”

Sekve oni notis la nombron de 
ĉeestantaj membroj kaj ne- 
membroj; montrigis, ke en tiu 
momento en la salono trovigis 
24 TEĴA-anoj kaj 24 nemem- 
broj. La voĉdonado donis jenan 
rezulton: 20 TEĴA-anoj apro- 
bis, ke ĉiuj ĉeestantoj rajtu 
dum la kunveno voĉdoni; neniu 
estis kontraŭ; 4 sin detenis. Per 
granda plimulto la kunveno 
akceptis la tagordon publikigi- 
tan en IĴ 3/92.

Sekvis la agadraporto de 1’ ge- 
nerala sekretario Evgeni Geor- 
giev, kiun vi povas legi en ĉi tiu 
numero, kaj la kasraporto kun 
provizora buĝetpropono; la 
buĝeton mem oni prokrastis ĝis 
post la voĉdonado pri nova 
membrokotizo. Por ŝpari tem- 
pon, la kunveno rezignis pri 
legado de protokolo de 1’ kun- 
veno en Bergen 1991. Per granda 
plimulto oni senŝarĝis la estra- 
ron.

Modifoj en etika kodo

Pri statuto kaj etika kodo la 
prezidanto atentigis, ke ties ak- 
cepto ne devus esti problemo, 
ĉar oni jam vaste diskutis ĝin 
en IĴ. Rilate la reglamenton li 
diris, ke ĝin la estraro ellaboris 
nur mallonge antaŭ la kunveno 
kaj ke la membroj laŭ la statu- 
to fakte ne devus voĉdoni pri 
ĝi, sed ke tamen Ia estraro ŝatas 
ricevi aprobon de la kunveno. 
En la diskuto montriĝis, ke 
pluraj membroj ne aprobis 
punkton 9 de 1’ etika kodo, kiu 
estas konsistiga parto de la sta- 
tuto. Tial laŭ propono de la 
prezidanto oni forstrekis ĉi tiun 
paragrafon kaj donis al la 
estraro komision, fari novan 
proponon por tiu ĉi punkto.

• Krome per granda plimulto oni 
akceptis aldoni en paragrafo 11 
„sekso" antaŭ „raso, religio...” 
Kun ĉi tiuj modifoj definitive la 
membrokunveno akceptis sta- 
tuton kaj reglamenton kun 38 
jesaj voĉoj kaj 4 sindetenoj.

Nova estraro

Laŭ propono de la estraro la 
kunveno aprobis, ke Andreo 
Pettyn gvidu la elektojn. Lerte 
li faris tion en rekorda tempo... 
Por la posteno de prezidanto 
kandidatis nur Stefan Maul, 
kiun oni elektis per granda pli- 
multo. Por la postenoj de 1’ ce- 
teraj estraranoj ankaŭ ne aperis 
novaj proponoj krom tiuj pre- 
zentitaj en IĴ 3/92; ankaŭ ilin 
oni elektis per granda plimulto, 
tiel ke do la nova estraro havas 
jenan konsiston: 
Prezidanto: Stefan Maul 
Vicprezidanto: Paŭlo Gubbins 
Ĝenerala sekretario: Evgeni 
Georgiev
Kasisto: Dino Fabris
Estraranoj: Davor Grgat, Alek- 
sander Korĵenkov, Lech Kosie- 
niak.

Post tio la kunveno elektis du 
kasrevizoroj™ Claude Rouget, 
Tapio Sormunen. Kiel membroj 
de 1’ arbitracia komisiono 
elektiĝis: Istvan Erti, Andreo 
Pettyn, Laszlo Szilvasi.

Problemo membrokotizo

La eble plej malfacila proble- 
mo de T membrokunveno estis 
la kotizo. La prezidanto atenti- 
gis pri la deficito de TEĴA 
unuflanke kaj pri la problemo, 
aliflanke, „ke granda parto de 
nia membraro pro la konataj 
kialoj ne povas pagi adekvatan 
kotizon aŭ tute ne povas pagi”. 
La estraro proponis al la kun- 
veno tri kategoriojn de kotizo:
1. por okcidentaj landoj 10 ger- 
manaj markoj aŭ egalvaloro;
2. por landoj kun transpagaj kaj 
ekonomiaj problemoj la duonon 
de la ordinara kotizo, en landa 
valuto;
3. por evolulandoj kaj indivi- 
duaj membroj, kiuj pro ekono- 
miaj kialoj ne povas pagi, sen- 
kotizan membrecon.
Maul klarigis krome: «Katego- 
rioj 2 kaj 3 validu tiom long- 
tempe, kiom ekzistas la men- 
ciitaj problemoj. Ni devas 
financi tion kaj per la kotizoj 

kaj per donacoj de okcidentaj 
membroj.”

En la diskutado montrigis, ke 
ankaŭ 5 germanaj markoj por 
preskaŭ ĉiuj orienteŭropaj TE- 
JA-anoj estas multe tro alta 
kotizo. Venis propono, ke 
okcidentaj membroj kvazaŭ 
«ĝemeligu” orienteŭropajn, pa- 
gante por ili kotizon; alia 
proponis starigi abonhelpan 
fondaĵon. Fine el la publiko 
venis la propono, fiksi kotizon 
de 20 germanaj markoj por 
okcidentaj membroj (kategorio
1).  Tiu ĉi propono estis akcep- 
tita per granda plimulto. Krome 
la kunveno akceptis, ke landaj 
sekcioj neokcidentaj rajtu mem 
fiksi kotizon por siaj membroj.

Du landaj sekcioj

La kunveno aprobis laŭ la peto 
de ruslandaj kaj polaj membroj 
ties landajn sekciojn. Bulgaraj 
membroj informis, ke baldaŭ 
oni povos proponi ankaŭ sekci- 
on en tiu ĉi lando.
Neklare estas, ĉu efektive an- 
koraŭ ekzistas la jam en la sta- 
tuto menciita speciala TEĴA- 
sekcio Intemacia Ligo de Espe- 
rantistaj Foto-Kino-Magneto- 
fon-Amatoroj; pro tio la prezi- 
danto petis bulgarajn ge- 
kolegojn, enketi pri ĝi. (Se iu el 
la legantoj povas doni infor- 
mojn, la estraro estos danka.)

Prioritatoj de TEĴA

Pro la jam menciitaj problemoj 
de tempopremo la membro- 
kunveno nur iomete povis di- 
skuti pri Ja laborplano prezen- 
tita en IĴ 3/92. Oni forstrekis 
ĉe punkto 2 la proponon, realigi 
praktikan trejnadon ankaŭ dum 
UK-oj, ĉar laŭ la ĝenerala 
sperto - ankaŭ en Vieno - tio 
ne eblas dum la kongresa 
semajno pro la tro ampleksa 
cetera programo. Krome la 
kunveno metis la punkton 5, 
kiu en la propono de P. Gub- 
bins aperas laste sub «malpli 
urĝaj celoj”, ke TEĴA organi- 
zu/helpu la kongresan gazeta- 
ran servon, en la ĉapitron „Tu- 
jaj celoj”. En la sama ĉapitro 
sub punkto 3 pri la asocia 
organo oni forstrekis la duan 
frazon, kiu pridubas ĉu temoj 
kiel paco, ekologio k. s. estu 
esencaj temoj por IĴ.
La kunveno post tiuj modifoj 

komisiis la estraron, ellabori 
definitivan laborplanon, do- 
nante al la membroj la eble- 
con, ĝis fino de ĉi tiu jaro skri- 
be reagi al la propono. (Vidu pri 
tio ankaŭ aliloke en ĉi tiu nu- 
mero!)

Laborkomisiono

Pro la fakto, ke la membro- 
kunvenon oni ne povis daŭrigi, 
ĉar la disponita tempo pasis 
(efektive oni jam transpasis ĝin 
je duona horo), ne plu eblis 
trakti la sekvajn punktojn de 1' 
tagordo. Ekz. la kunveno ne 
povis aŭdi la proponon por la- 
borkomisiono pri trejnado, kiun 
ni do aperigas en ĉi tiu numero 
de IĴ. Same ne eblis, denove 
diskuti pri buĝeto por la ve- 
nonta jaro; vi trovas koncernan 
proponon de la estraro aliloke 
en ĉi tiu numero de IĴ.

«Historia kunveno"

La prezidanto fermis la kunve- 
non per jenaj vortoj:
..Estimataj gekolegoj, karaj ge- 
amikoj, ni venis al la fino de ĉi 
tiu membrokunveno, kiun oni 
patose povus nomi historia. 
Malpli patose mi volas diri, ke 
ni metis novan, solidan fund- 
manetonj>or la estonta prospe- 
ro de TEJA. Sed nun gravos, ke 
sur ĉi tiu fundamento ni kon- 
struu same solide kaj aktive. 
Por realigi la konstruadon, ni 
bezonas ĉies helpon. Post la 
engaĝiĝo, kiun vi ĉiuj montris 
dum la pasintaj du horoj, mi fi- 
das ke ni sukcesos. Mi dankas 
al vi pro la pacienco kaj aktiva 
kunagado, same pro la konfido, 
kiun vi montris al la elektitoj. 
En la nomo de 1' estraro mi 
promesas, ke ni energie provos 
plenumi ĉiujn taskojn, kiujn vi 
komisiis al ni."

f

Konkretaj decidoj

La estraranoj, kiuj ĉeestis la 
UK-on en Vieno (Maul, Geor- 
giev, Korjenkov kaj Kosieniak), 
en unua kunsido post la mem- 
brokunveno priparolis plurajn 
aferojn, kiujn intertempe deci- 
dis la kompleta estraro: 1. TEĴA 
eldonos informkajereton, en 
kiu la asocio prezentas sin, kun 
statuto kaj reglamento; ĝin 
ricevos ĉiu membro, sed sam- 
tempe ĝi servos por informi ti- 
ujn, kiuj interesiĝas pri mem- 
briĝo en TEĴA. 2. La asocio 

eldonos novajn, modernajn 
membrokartojn, kiuj validos 
por po kvin jaroj. 3. Probable en 
la unua aŭ dua numero de IĴ^ en 
1993 aperos listo de la TEĴA- 
membroj, tiel ke ili povos kon- 
takti unuj la aliajn, dum anko- 
raŭ ne ekzistas la jarlibro men- 
ciita en la laborplano. 4. TEĴA 
provos organizi unuajn semina- 
riojn por trejni ĵurnalistojn oka- 
ze de aliaj E-kunvenoj, konfe-

Agadraporto 1991 - 1992

Pasis unu jaro depost la mem- 
brOkunveno dum la 76a UK en 
Bergeno, en kiu oni akceptis la 
leteron de Stefan Maul kaj 
elektis novan estraron. Tiel 
finiĝis la stagna periodo en la 
agado ^de TEJA dum la lastaj 
jaroj. Cefa kaŭzo por tio sen- 
dube estis la fundamentaj ŝan- 
ĝoj en Orient-Eŭropo, rezulte 
de kio grave suferis multaj 
E-organizaĵoj: ili perdis sian 
bazan membraron, fontojn de 
monrimedoj kaj iuj eĉ disfalis. 
Tio koncernis ankaŭ Bulgarion, 
kiu estis centro de aktivado de 
TEĴA ekde ties fondiĝo kaj kie 
estis ricevataj subvencioj por 
nia asocio kaj oni eldonis la or- 
ganon ,.Intemacia Ĵurnalisto". 
Pro manko de monrimedoj la 
gazeto ĉesis aperi jam en 1988.

La revuo reaperis

Dum la raportata periodo la 
plej grandajn tempon kaj ener- 
gion de TEJA-anoj postulis el- 
laborado de novaj statuto, re- 
glamento kaj laborplano. Al tiu 
laboro certe malbonefikis la 
nesufiĉa aktivado, eĉ malakti- 
vado de iuj estraranoj de nia 
asocio.
La nova prezidanto Stefan 
Maul donis al TEĴA sumon ne- 
cesan por reaperigo de la asocia 
organo, mem kunmetis kaj re- 
daktis la aperintajn ĝis nun 
kvar numerojn. En tiu laboro li 
ricevis subtenon de multaj 
membroj, kiuj sendis siajn kon- 
tribuaĵojn kaj esprimis siajn 
opiniojn kaj proponojn pri 
vivgravaj aferoj de nia asocio.

Provizora komisio

La unua numero de la nova se- 
rio de IĴ aperis en oktobro pa- 

rencoj kaj kongresoj. 5. Por 
aŭtuno 1993 TEĴA planas orga- 
nizi specialan seminarion en 
Poprad (Slovakio) pri specifaj 
karakteroj kaj problemoj de 
ĵurnalismo en diversaj landoj. 
6. TEĴA kompilos gvidlibreton 
pri organizado de gazetara servo 
kaj kongresa kuriero dum UK- 
oj, kiu espereble utilos jam por 
la UK en Valencio en 1993.
sm 

sin t jare. En ĝi aperis^ la ĝis nun 
valida statuto de TEJA kaj pro- 
pono pri nova statuto, kiu lasta 
estis bazita sur demokrataj 
principoj. La ĝisnuna statuto 
malperfektis, estis malklara 
kaj nebula en multaj punktoj. 
Tial do ĉiuj en Bergeno elekti- 
taj estraranoj povis labori in- 
tertempe nur laŭ provizora ko- 
misio, strebante agadi almenaŭ 
laŭ la celoj kaj interesoj de la 
membroj. Unue necesis havigi 
al TEĴA novan, demokratan kaj 
taŭgan statuton, sen kiu la 
estraro ne povus sukcesplene 
labori. Pro tio la TEĴA-anoj 
estis petataj doni siajn kriti- 
kojn, proponojn kaj sugestojn al 
la prezidanto kaj redaktoro de 
IĴ.

LI

Reregistro de membroj

En la sama numero de la asocia 
organo aperis aligilo, enketilo 
kaj propono pri etika kodo de 
ĵurnalismaj principoj. La aliĝilo 
estis bezonata por ke ni registru 
la membrojn. Grava problemo 
estis, ke ni tute ne sciis, kiu 
estis orda membro kaj kiu ne. 
Malfacilaĵo estis ankaŭ, ke ne 
eblis indiki, kian kotizon ni 
devas postuli por TEĴA-mem- 
breco. Sed la membroj estis 
petataj subskribi provizore la 
aliĝilojn kaj poste esti liberaj 
eksiĝi, se ne konsentas pri la 
fiksita membrokotizo. .
La eĥo de Ia membraro unua- 
tempe estis tre malforta. Ĝis la 
mezo de decembro la prezi- 
danton atingis nur malgranda 
nombro de aliĝiloj kaj enketiloj, 
krome preskaŭ mankis al la 
s t atu t propono. El la orienteŭ- 
ropaj landoj alvenis preskaŭ 
neniuj leteroj, eble pro tio, ke 
la tieaj membroj havis tute 

aliajn zorgojn kaj problemojn ol 
okupiĝi pri TEĴA.

Vasta aprobo

Grave estis, ke sur la resenditaj 
enketiloj oni trovis ankaŭ va- 
stan aprobon de la prezentitaj 
tie celoj, taskoj kaj planoj; 
multaj respondintoj aldonis 
pliajn, parte tre bonajn ideojn. 
La statutpropono provokis tre 
malmultajn reagojn kaj neniun 
fundan kritikon. Necesis fari 
nur malmultajn kaj negravajn 
sangojn. Rezulte de tio nun 
antaŭ vi estas definitiva teksto 
de la estrara ^propono pri nova 
statuto de TEJA. a
En n-ro 2/1992 de IĴ aperis la 
rezultoj de la enketo. Evidenti- 
ĝis, ke preskaŭ ĉiuj punktoj de 
la enketo ricevis grandan 
aprobon, kaj nur kelkaj restis 
sub la 50-procenta limo.
Atentokapta inrterŝanĝo de 
spertoj inter gekolegoj de okci- 
denta kaj orienta Eŭropo okazis 
dum seminario pri informado 
de 29a de februaro ĝis 2a de 
marto 1992 en Poprad (Slova- 
kio). Tiu seminario estis orga- 
nizita de la Informa Fako de 
UEA kaj ĝin partoprenis krom 
la TEJA-prezidanto^ ankaŭ 
pluraj membroj de TEĴA.

Evgeni GEORGIEV 
Generala sekretario de TEĴA

ESPERANTOMOVADO

Rezolucio por savi 
radio-programojn

Reprezentantoj de diversaj ra- 
dio-stacioj utiligantaj Esperan- 
ton kaj aŭskultantoj de tiuj 
stacioj, kunsidantaj dum la 
77-a Universala Kongreso de 
Esperanto en Vieno (24a julio - 
la aŭgusto)

- diskutinte la aktualan situa- 
cion de la esperanto-programoj 
kadre de kurtondaj radiostacioj;
- konstatinte, ke pluraj radio- 
stacioj, precipe Pola Radio 
(Varsovio), Svisa Radio Inter- 
nacia (Berno), Radio Zagreb 
(Kroatio) draste reduktis aŭ eĉ 
ĉesigis sian Esperanto-progra- 
mon;
- forte bedaŭras la decidon de 

la estraroj de la supre menciitaj 
radiostacioj;
- opinias, ke Esperanto-elsen- 
doj daŭre estas alloga kaj grava 
rimedo por la internacia komu- 
nikado, precipe en la nuntem- 
po, kiam oni alstrebas la kreon 
de nova internacia ordo;
- estas konvinkitaj, ke Espe- 
ranto estas vaste ŝatata lingvo 
por informi la internacian pu- 
blikon pri la eventoj en la kon- 
cernaj landoj;
- emfazas la fakton, ke ĉefe en 
orienta Eŭropo daŭre estas for- 
ta deziro ricevi objektivan 
informadon el aliaj mondopar- 
toj, kiun garantias la Esperan- 
to-lingvo;
- petas la supre menciitajn ra- 
diostaciojn revizii sian decidon 
kaj reenkonduki Esperanton;
- rekomendas al nove sende- 
pendiĝintaj ŝtatoj utiligi Espe- 
ranton pere de la propraj radio- 
stacioj.

Alvoko al E-gazetaro 
kaj E-organizaĵoj
Reprezentantoj de radiostacioj 
utiligantaj E-on kaj aŭskultan- 
toj de ĉi tiuj stacioj el diversaj 
landoj kunvenintaj dum la 77-a 
UK en Vieno, substrekante la 
gravecon de rapida informado 
per radio-elsendoj pri landaj 
kaj movadaj okazajoj kaj ankaŭ 
pri E-movadaj temoj, 
konsiderante la rolon de ra- 
dio-elsendoj en lingvo-klerigo 
kaj evoluigado de parola kultu- 
ro,
alvokas Ia e-istajn organizajojn 
kaj la E-gazetaron doni pli da 
atento al la popularigado de ra- 
dio-elsendoj de diversaj stacioj 
per regula informado pri ili en 
E-kursoj, kluboj kaj konferen- 
coj.
La redaktoroj kaj aŭskultantoj 
kunvenintaj en Vieno esprimas 
la konvinkon, ke pli intensa 
kunlaborado de E-organizoj kaj 
redakcioj de E-elsendoj povas 
pli efike kontribui al la antaŭ- 
enigo de la praktika realigado 
de la celoj de internaciaj, fakaj 
kaj landaj organizaĵoj, kaj 
tutkore invitas al tia kunlaboro 
en la komuna intereso de la E- 
movado.

JU AMRADO 
DES MILITO

Kiam unu matenon, je la 6a 
horo, polico en Britio raziis la 
domon de la filo de mortinta 
gazeto-magnato Robert Max- 
well [Maksŭell - vidu IĴ-on 
2/92 - ĉio estis filmita de ra- 
portista skipo de televid-kom- 
panio. Atestis do milionoj da 
britoj, kiel la surprizita kaj 
kolerega bofilino de la magna- 
to, kredante ke .atakas’ la 
domon Ĵurnalistoj, insulte vokis 
de supera etaĝo: „Forpisu, ke la 
policon mi ne telefonu”, kaj 
kiel trankvilvoĉe respondis de 
sube polica inspektoro: „Sinjo- 
rino, estas ni la polico” ... kaj 
kiel kelkajn minutojn poste 
arestigis la filo, Kevin, mem 
implikita en la dubindajoj de la 
patro.

Farselementoj, certe, sed sub 
pajaca eksterajo kaŭras gravaj 
principoj. Ekzemple, ĉu en de- 
mokratio vere necesas iun are- 
sti je la sesa horo matene? 
Konate estas, ke tia sunleviĝa 
operacio ne estas unika: male, 
ĝin favoras la polico, dirante ke 
arestotoj nur je tiu horo ĝenera- 
le ĉehejmas. Tamen forte kon- 
damnis la polican agadon la 
prezidanto de brita advokata 
asocio, atentigante, ke tia razio 
odoraĉas je totalismo kaj 
senhonorigas justeco-koncep- 
ton en Britio.

Laŭ ĵurnalista vidpunkto

Sed de ĵurnalista vidpunkto 
prezentiĝas eĉ pli pripensindaj 
punktoj. Kiel raportistoj sciis, 
ke ĝuste tiam estos arestita Ke- 
vin Maxwell? Alivorte: ĉu 
polica ĉefo avertis ĵurnalista- 
ron, por ke ĝi kune kun kame- 
raoj, fotiloj kaj aliaja ekipaĵoj 
ĉeestu? Se jes, kial? Cu la po- 
lico deziras fanfaroni pri sia 
,lerteco’ kapti suspektatan kri- 
mulon? Cu la polico - aŭ eble 
la registaro, kies agentoj ja 
estas la polico - intence kaj tiel 
videble traktis Maxwell kiel 
krimulon, por lin publike, 
sur-ekrane nigrigi kaj tiel 
veneni eventualan proceson? 
Kaj ĉu la polico ricevis ŝmir- 
monon de televid-kompanioj 
kiel dankesprimon pro flustri- 

